
Pennaeth Swyddfa Llywodraeth Cymru — Dulyn
Llywodraeth Cymru

22 Hydref 2024

Annwyl lain,

Ymweliad Cydbwyllgor y Senedd a swyddfa Llywodraeth Cymru yn Nulyn

Rwy'n ysgrifennu ar ran dirprwyaeth y Senedd y gwnaethoch ei chroesawu yn ddiweddar yn Nulyn i
ddiolch i chi a’ch cydweithwyr am gynorthwyo a'n hymweliad diweddar. Fel Aelodau, roeddem wir yn
gwerthfawrogi'r diweddariad a roesoch inni am waith diweddar Llywodraeth Cymru yn cefnogi
buddsoddiad, masnach a chysylltiadau diwylliannol rhwng cenhedloedd Cymru ac lwerddon,
hyrwyddo celfyddydau Cymru, annog cydweithredu rhwng prifysgolion, a hyrwyddo busnesau
Cymreig yn lwerddon.

Roeddem hefyd yn ddiolchgar iawn i chi am drefnu ein cyfarfodydd a'r rhai sy'n ymwneud a'r
Greenlink Interconnector, Siambr Fasnach Iwerddon Prydain, a MaresConnect. Roedd y cyfarfodydd
a'r cyflwyniadau yn addysgiadol ac yn ddifyr, ac roedd yr hyn a glywsom yn ddefnyddiol i ni ei
ystyried fel rhan o’'n gwaith i ddatblygu cysylltiadau rhwng Cymru ac lwerddon. Rydym wir yn
ddiolchgar i chi am gynnal a hwyluso'r cyfarfodydd hyn. Byddwn yn ddiolchgar pe baech anfon ein
diolchiadau ymlaen i'r sefydliadau am eu cyflwyniadau a'u hamser.

Rwyf wedi copio’r llythyr hwn at Paul Davies AS, Cadeirydd Pwyllgor yr Economi, Masnach a Materion
Gwledig, a Llyr Gruffydd AS, Cadeirydd y Pwyllgor Newid Hinsawdd, yr Amgylchedd, a Seilwaith gan

fod eu Pwyllgorau wedi'u cynrychioli ar yr ymweliad hwn.

Yn gywir, gyda diolch,

lop

Delyth Jewell AS
Cadeirydd y Pwyllgor

Croesewir gohebiaeth yn Gymraeg neu yn Saesneg / We welcome correspondence in Welsh or
English

Copi i: Paul Davies AS, Cadeirydd Pwyllgor yr Economi, Masnach a Materion Gwledig y Senedd

